ԱՄՓՈՓԱԹԵՐԹ
«ԲՆԱԿԱՐԱՆՆԵՐԻ ԵՎ ԱՆՀԱՏԱԿԱՆ ԲՆԱԿԵԼԻ ՏՆԵՐԻ ԷՆԵՐԳԱԱՐԴՅՈՒՆԱՎԵՏ ՎԵՐԱՆՈՐՈԳՄԱՆ ԱՇԽԱՏԱՆՔՆԵՐԻ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳՐԻ ԻՐԱԿԱՆԱՑՄԱՆ ԿԱՐԳԸ ՀԱՍՏԱՏԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԱՊՐԻԼԻ 15-Ի N 520-Լ ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. ՀՀ կենտրոնական բանկ
	18.05.2022թ.

	
	N06-07/0370-22

	Հայաստանի Հանրապետության փոխվարչապետ Համբարձում Մաթևոսյանի 17.05.2022 թվականի թիվ 04/03.67/15464-2022 գրության համաձայն՝ հայտնում ենք Ձեզ, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի թիվ 520-Լ որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագիծն (այսուհետ՝ Նախագիծ) աշխատանքային կարգով քննարկվել է Քաղաքաշինության կոմիտեի հետ։

Քննարկման արդյունքում Հայաստանի Հանրապետության կենտրոնական բանկի կողմից ներկայացված առաջարկություններն ընդունվել են Քաղաքաշինության կոմիտեի կողմից և դրանք ներառվել են Նախագծում։

Հաշվի առնելով վերոնշյալը՝ հայտնում ենք, որ Նախագծի վերաբերյալ Հայաստանի Հանրապետության կենտրոնական բանկը դիտողություններ և առաջարկություններ չունի:
Միաժամանակ հայտնում ենք նաև, որ Նախագիծը Հայաստանի Հանրապետության կենտրոնական բանկի կողմից շրջանառվել է Հայաստանի Հանրապետության առևտրային բանկերի ու վարկային կազմակերպությունների շրջանակում և վերջիններիս կողմից ստացված դիտարկումներն աշխատանքային կարգով ներկայացվել են Քաղաքաշինության կոմիտեին։
	Ընդունվել է ի գիտություն:


	

	2. ՀՀ կադաստրի կոմիտե
	18.05.2022թ.

	
	N ՍԹ/5087-2022

	   Ի կատարումն ՀՀ փոխվարչապետ Համբարձում Մաթևոսյանի 2022 թվականի մայիսի 17-ի N 04/03.67/15464-2022 հանձնարարականի՝ հայտնում ենք, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու և Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք։
	Ընդունվել է ի գիտություն:

	3. ՀՀ քննչական կոմիտե
	18.05.2022թ.

	
	N01/16/43677-2022

	Հայաստանի Հանրապետության փոխվարչապետ Համբարձում Մաթևոսյանի կողմից թիվ N04/03.67/15464-2022 գրությամբ շրջանառված՝  «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու և Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի ուսումնասիրության արդյունքում ստորև ներկայացվում է լրացում կատարելու վերաբերյալ առաջարկությունը:

Նախագծի հավելվածի 20-րդ կետում ավելացնել ենթակետ հետևյալ բովանդակությամբ՝ «Սույն կարգի 18-րդ կետով սահմանված փաստաթղթերը»:
	Ընդունվել է:
Նախագծի հավելվածի 20-րդ կետում (ներկայումս 21-րդ կետ) կատարվել է առաջարկվող լրացումը` և 19-րդ կետով (նախկինում՝ 18-րդ կետ) նախատեսված փաստաթղթերի ներկայացման պահանջը ամրագրվել է որպես 4-րդ ենթակետ (նախագծի նախորդ խմբագրության մեջ տեղ էր գտել վրիպում և 2-րդ ու 4-րդ կետերը բովանդակային առումով կրկնվել էին):


	4. ՀՀ աշխատանքի և սոցիալական հարցերի նախարարություն


	18.05.2022թ.

	
	NՄՆ//13445-2022

	Ի կատարումն ՀՀ փոխվարչապետ Հ.Մաթևոսյանի հանձնարարականի՝ հայտնում եմ, որ  «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու և Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի:
	Ընդունվել է ի գիտություն:
	

	5. ՀՀ տարածքային կառավարման և ենթակառուցվածքների նախարարություն
	17.05.2022թ.

	
	NԳՍ/22.1/12485-2022

	Հայտնում ենք, որ «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու և Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագիծը լրացուցիչ քննարկման անհրաժեշտություն ունի:

Ելնելով վերոգրյալից՝ խնդրում ենք հանձնարարականի ժամկետը երկարաձգել երեք օրով:
	Ընդունվել է ի գիտություն:
	

	ՀՀ տարածքային կառավարման և ենթակառուցվածքների նախարարություն
	18.05.2022թ.

NԳՍ/22.1/12485-2022

	Ուսումնասիրելով «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ առաջարկում ենք.
1․ Նախագծի 2–րդ կետում «Հայաստանի Հանրապետության տարածքային կառավարման և ենթակառուցվածքների նախարարին՝» բառերը փոխարինել «Հայաստանի վերականգնվող էներգետիկայի և էներգախնայողության հիմնադրամի տնօրենին՝» բառերով, իսկ «Հայաստանի Հանրապետության տարածքային կառավարման և ենթակառուցվածքների նախարարության» բառերը փոխարինել «Հայաստանի վերականգնվող էներգետիկայի և էներգախնայողության հիմնադրամի» բառերով։

2․Նախագծի 3–րդ կետում ավելացնել նոր ենթակետ՝ հետևյալ բովանդակությամբ.
1) «3) որոշման հավելվածի՝

ա․ 3–րդ կետի 3–րդ ենթակետում՝՝ «Հայաստանի Հանրապետության տարածքային կառավարման և ենթակառուցվածքների նախարարությունը» (այսուհետ՝ նախարարություն)» բառերը փոխարինել «Հայաստանի վերականգնվող էներգետիկայի և էներգախնայողության հիմնադրամը» (այսուհետ՝ Հիմնադրամ) բառերով,

բ․ ամբողջ տեքստում՝ «նախարարություն» բառը փոխարինել «Հիմնադրամ» բառով՝ իր համապատասխան հոլովաձևերով։»։

3․ Նախագծի 1–ին կետով հաստատվող հավելվածի (Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգի)՝

1) 1–ին կետում՝ «Հայաստանի Հանրապետության տարածքային կառավարման և ենթակառուցվածքների նախարարություն» (այսուհետ՝ Նախարարություն) բառերը փոխարինել «Հայաստանի վերականգնվող էներգետիկայի և էներգախնայողության հիմնադրամ» (այսուհետ՝ Հիմնադրամ)» բառերով, 

2) ամբողջ տեքստում՝ «Նախարարություն» բառը փոխարինել «Հիմնադրամ» բառով՝ իր համապատասխան հոլովաձևերով։

Հարկ է նշել, որ Հայաստանի վերականգնվող էներգետիկայի և էներգախնայողության հիմնադրամի կանոնադրական գործառույթներից է (Կանոնադրության 11–րդ կետի «զ» ենթակետ) էներգախնայողության և վերականգնվող էներգետիկայի ոլորտում վարկային և դրամաշնորհային ծրագրերի իրականացման կազմակերպումը՝ ըստ համապատասխան միջազգային պայմանագրերի և Հայաստանի Հանրապետության կառավարության կողմից տրամադրված լիազորությունների։
Հայտնում ենք, որ նաև Տարածքային կառավարման և ենթակառուցվածքների նախարարությունում առկա չեն անհրաժեշտ ռեսուրսներ և կարողություններ ծրագրի սպասարկումն իրականացնելու համար: Նպատակահարմար ենք համարում նաև ծրագրի սպասարկումը վերապահել Հայաստանի վերականգնվող էներգետիկայի և էներգախնայողության հիմնադրամին՝ միաժամանակ հատկացնելով անհրաժեշտ ֆինանսական միջոցներ:
	Ընդունվել է ի գիտություն:

Առաջարկությունների 1-ին և 2-րդ կետերի վերաբերյալ.

Հաշվի առնելով, որ ՀՀ կառավարության               2022 թվականի ապրիլի 15-ի N520-Լ որոշմամբ պետական կառավարման համակարգի պատասխանատու մարմին է դիտարկվել                  ՀՀ տարածքային կառավարման և ենթակառուցվածքների նախարարությունը, հաշվի առնելով նաև ՀՀ վարչապետի                          2019 թվականի հունիսի 1-ի N659-Լ որոշմամբ հաստատված՝ ՀՀ տարածքային կառավարման և ենթակառուցվածքների նախարարության կանոնադրության 11-րդ կետի 37-րդ ենթակետը:

Միաժամանակ գտնում ենք, որ առկա կարգավորումներով չի սահմանափակվում նախարարության կողմից Ծրագրի շրջանակներում որևէ գործառույթի իրականացման վերապահումը/պատվիրակումը Հայաստանի վերականգնվող էներգետիկայի և էներգախնայողության հիմնադրամին: 

Ընդունվել է ի գիտություն:

Հաշվի առնելով, որ ՀՀ կառավարության               2022 թվականի ապրիլի 15-ի N520-Լ որոշմամբ                  ՀՀ տարածքային կառավարման և ենթակառուցվածքների նախարարությանն է վերապահվել ծրագրի մշտադիտարկումը, որը ՀՀ վարչապետի 2019 թվականի հունիսի 1-ի N659-Լ որոշման համաձայն հանդիսանում է  ՀՀ տարածքային կառավարման և ենթակառուցվածքների նախարարության կանոնադրական գործառույթ:

Այնուամենայնիվ, գտնում ենք, որ նախարարության և հիմնադրամի ռեսուրսներից բացի՝ լրացուցիչ այլ ռեսուրսների և կարողությունների անհրաժեշտության դեպքում հարցը կարելի է քննարկել գործընկեր միջազգային կառույցների հետ (մասնավորապես ՄԱԶԾ հայաստանյան գրասենյակի հետ՝ «Շենքերի էներգաարդյունավետ արդիականացմանն ուղղված ներդրումների ռիսկերի նվազեցում» ՄԱԶԾ-ԿԿՀ/00098348 ծրագրի շրջանակներում հնարավոր աջակցության շուրջ):
Միաժամանակ հայտնում ենք, որ                            ՀՀ կենտրոնական բանկի կողմից ցուցաբերվում է գործուն աջակցություն հնարավոր ամբողջ ծավալով, այդ թվում՝ Ֆինանսական կառույցների հետ համագործակցության մասով, ինչպես նաև ՀՀ կենտրոնական բանկի կողմից արդեն իսկ մշակվել են ծրագրի իրականացմանն առնչվող մեթոդական նյութերի (դիմումի, սուբսիդավորման հայտի, մշտադիտարկման հաշվետվության և այլն) նախնական տարբերակները:


	

	6. Արդարադատության նախարարություն
	19.05.2022թ.

	
	N//21786-2022

	«Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու, Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը՝ 

1. Նախագծի 2-րդ կետի 7-րդ ենթակետի համաձայն՝ վարկառուն՝ շահառուն կամ վերջինիս ընտանիքի անդամն է, ով Ֆինանսական կառույցի  հետ կնքում է վարկի պայմանագիր, իսկ նույն կետի 6-րդ ենթակետի համաձայն՝ շահառուի ընտանիքի անդամ են հանդիսանում շահառուի հայրը, մայրը, ամուսինը, ամուսնու ծնողները, տատը, պապը, քույրը, եղբայրը, երեխաները: Հաշվի առնելով այն հանգամանքը, որ շահառուի ընտանիքի անդամների մեջ ներառված են շահառուի տատը և պապը՝ առաջարկում ենք շահառուի ընտանիքի անդամների մեջ ընդգրկել նաև շահառուի թոռներին:

2. Նախագծի 3-րդ կետի 1-ին ենթակետով նախատեսվում է Հայաստանի Հանրապետության կառավարության 2022 թվականի ապրիլի 15-ի N 520-Լ որոշման հավելվածի 1-ին կետում՝ «վարկերի» բառից հետո լրացնել «և կրեդիտների (այսուհետ միասին՝ վարկ)» բառերը, իսկ Նախագծի հավելվածի 2-րդ կետի 4-րդ ենթակետում տրված է «Էներգաարդյունավետ վերանորոգման վարկ» հասկացության բովանդակությունը, որի համաձայն՝ «Էներգաարդյունավետ վերանորոգման վարկ (այսուհետ՝ վարկ)` սույն կարգի հաստատումից հետո Հայաստանի Հանրապետությունում գոյություն ունեցող (բացառությամբ 4-րդ աստիճանի վնասվածություն ունեցող) բազմաբնակարան շենքի բնակարանի կամ անհատական բնակելի տան էներգաարդյունավետ վերանորոգման համար տրամադրված վարկ և կրեդիտ»:


Նախագծին կից ներկայացված հիմնավորման մեջ Նախագծի վերոնշյալ կարգավորումների անհրաժեշտությունը հիմնավորվում է հետևյալ կերպ՝

« Միաժամանակ, ՀՀ կետնրոնական բանկի առաջարկությամբ լրացում և փոփոխություն է առաջարկվում Որոշման մեջ: Մասնավորապես՝ կատարվող լրացմամբ առաջարկվում է Ծրագրի իմաստով վարկ դիտարկել ինչպես վերանորոգման վարկն, այնպես էլ կրեդիտը, հաշվի առնելով, որ մասնավորապես շինանյութերի, սարքավորումների, համակարգերի ձեռքբերման մասով կիրառելի է կրեդիտը»:

ՀՀ քաղաքացիական օրենսգրքի 887-րդ հոդվածի համաձայն՝ վարկային պայմանագրով բանկը կամ այլ վարկային կազմակերպությունը (վարկատուն) պարտավորվում է պայմանագրով նախատեսված չափերով և պայմաններով դրամական միջոցներ (վարկ) տրամադրել փոխառուին, իսկ փոխառուն պարտավորվում է վերադարձնել ստացված գումարը և տոկոսներ վճարել դրանից, իսկ ՀՀ քաղաքացիական օրենսգրքի 890-րդ և 891-րդ հոդվածներում սահմանված է վարկի միայն երկու տեսակ, դրանք են՝  ապրանքային վարկը և առևտրային վարկը:

 Վերոգրյալից պարզ է դառնում, որ ՀՀ քաղաքացիական օրենսգիրքը «կրեդիտ» հասկացությունը որպես վարկի ինքնուրույն տեսակ չի դիտարկում, ուստի անհրաժեշտ է հանել  Նախագծի 3-րդ կետի 1-ին ենթակետը և Նախագծի հավելվածի 2-րդ կետի 4-րդ ենթակետում առկա «և կրեդիտ» բառերը:

3. Նախագծի հավելվածի 13-րդ կետում հղում է կատարվում Նախագծի հավելվածի 5-րդ կետի 2-րդ, 3-րդ և 4-րդ ենթակետերին, սակայն Նախագծի հավելվածի 5-րդ կետում առկա չէ որևէ ենթակետ, հիմք ընդունելով վերոգրյալը՝ անհրաժեշտ է խմբագրել և հստակեցնել Նախագծի հավելվածի 5-րդ կետը:

4. Նախագծի հավելվածի 20-րդ կետի 4-րդ ենթակետը անհրաժեշտ է շարադրել հետևյալ կերպ՝ «4) տեղեկատվություն վարկի նպատակայնության մշտադիտարկման արդյունքների վերաբերյալ,»:

5. Ղեկավարվելով «Նորմատիվ իրավական ակտերի մասին» օրենքի  14-րդ հոդվածի 10-րդ մասի դրույթներերով, որի համաձայն՝ «Նորմատիվ իրավական ակտի բաժիններն ու գլուխները համարակալվում են արաբական թվանշաններով: Բաժիններն ու գլուխները ունենում են վերնագրեր, որոնք պետք է համապատասխանեն դրանց բովանդակությանը: Գլուխների և բաժինների վերնագրերը գրվում են մեծատառերով, և վերնագրերի վերջում որևէ կետադրական նշան չի դրվում», անհրաժեշտ է Նախագծի հավելվածի գլուխները համարակալել արաբական թվանշաններով:
	Ընդունվել է:

Նախագծի 2-րդ կետի 7-րդ ենթակետում կատարվել է առաջարկվող լրացումը:

Ընդունվել է:
Առաջարկը քննարկվել է ՀՀ կենտրոնական բանկի հետ: Քննարկման արդյունքում նախագծում օգտագործված «կրեդիտ» բառը (որն առավել ընդգրկում տերմին է, կիրառելի և ընկալելի է բանկային համակարգում) փոխարինվել է «ֆակտորինգ» բառով, որն իրավական սահմանումն է (ՀՀ քաղաքացիական օրոնսգրքի 892-րդ հոդված):
Ընդունվել է:

Նախագծի հավելվածի 13-րդ կետում կատարվել է առաջարկվող շտկումը:

Ընդունվել է:

Նախագծի նախորդ խմբագրության մեջ տեղ էր գտել վրիպում և նախագծի հավելվածի 20-րդ կետի 2-րդ ու 4-րդ կետերը բովանդակային առումով կրկնվել էին, կատարվել է շտկում 2-րդ կետում:

Ընդունվել է:
Նախագծի հավելվածի գլուխները համարակալվել են արաբական թվանշաններով:
	

	7. ՀՀ ֆինանսների նախարարություն
	23.05.2022թ.

	
	01/8-1/9151-2022

	1. Նախագծով առաջարկվում է փոփոխություն կատարել ՀՀ կառավարության 15.04.2022թ. N 520-Լ որոշմամբ հաստատված բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության  ծրագրի (այսուհետ՝ Ծրագիր) 7-րդ կետի 1-ին ենթակետի ա) և բ)  պարբերություններում՝  հանելով վարկի սահմանաչափի հաշվարկման նպատակով բազմաբնակարան շենքի բնակարանի վերանորոգման դեպքում՝ 1քմ.-ի հաշվարկով 70.0 հազ. դրամի, իսկ անհատական բնակելի տների համար՝ 1քմ.-ի հաշվարկով 100 հազ. դրամի հետ փոխկապակցումները և թողնելով միայն վարկի առավելագույն գումարի չափը (համապատասխանաբար 7.0 մլն դրամ և 10.0 մլն դրամ սահմանափակումը):

Վերոգրյալ փոփոխության նպատակահարմարությունը բավարար հիմնավորված չէ (նշվել է, որ հնարավոր է փոքր մակերեսով բնակարանում կարող են իրականացվել մեծ ծավալի աշխատանքներ և հակառակը՝ մեծ մակերեսով բնակարանի դեպքում կարող են իրականացվել ավելի փոքր ծավալի աշխատանքներ), քանի որ վարկի սահմանաչափի փոխկապակցումը բնակարանների կամ անհատական բնակելի տների մակերեսների հետ կհիմնավորվի վարկի առավելագույն սահմանաչափի մեծությունը, ինչպես նաև վարկավորման համար կձևավորի միասնական մոտեցում:

2. Առաջարկում ենք Ծրագրի և Նախագծի 1-ին կետով հաստատվելիք բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգի (այսուհետ՝ Կարգ) դրույթներում համապատասխանեցնել Շահառու հասկացության սահմանումը, քանի որ Ծրագրի 4-րդ կետի համաձայն Ծրագրի շահառու կարող են հանդիսանալ Հայաստանի Հանրապետությունում սեփականության կամ ընդհանուր սեփականության իրավունքով բնակարան (բնակելի տուն) ունեցող Հայաստանի Հանրապետության այն քաղաքացիները, ովքեր ծրագրի իրականացման կարգն ուժի մեջ մտնելուց հետո իրենց բնակարանի (բնակելի տան) էներգաարդյունավետ վերանորոգման համար ֆինանսական կառույցներից ներգրավել են վարկային միջոցներ: 

Մինչդեռ Կարգի 3-րդ կետի 1-ին ենթակետի բ) պարբերության համաձայն Վարկառուն վարկ ստանալու նպատակով դիմում է Ֆինանսական կառույց՝ բացի բանկի ներքին ընթացակարգերով պահանջվող փաստաթղթերից ներկայացնելով բնակարանը (բնակելի տունը) վերանորոգելու վերաբերյալ Շահառուի գրավոր համաձայնությունը:

Ընդ որում անհրաժեշտ է  նշված դրույթներում հաշվի առնել նաև սեփականության կամ ընդհանուր սեփականության իրավունքով բնակարան (բնակելի տուն) ունեցող անձանց գրավոր համաձայնության անհրաժեշտությունը: 

3. Առաջարկում ենք Կարգի 3-րդ կետի 2-րդ ենթակետի  բ) պարբերությունում նշված «կարգի 4-րդ կետի 1-ին ենթակետով» և 13-րդ կետում նշված «5-րդ կետի 2-րդ, 3-րդ և 4-րդ ենթակետերում» հղումները ճշգրտել, ինչպես նաև սուբսիդավորման գումարի վերադարձման համար հիմք սահմանել նաև Կարգի 12-րդ կետի 6-րդ ենթակետով սահմանված «Վարկառուի կողմից Ծրագրի շրջանակներում մեկից ավելի անգամ օգտվելու նպատակով այլ Ֆինանսական կառույցից վարկ ստանալու» դեպքը:

Միաժամանակ, սուբսիդավորման առավելագույն չափի մասով պետք է նկատի ունենալ, որ արդեն իսկ էներգաարդյունավետ միջոցառումների համար Վերականգնման վարկերի բանկի կողմից՝ Գերմանահայկական հիմնադրամի միջոցով, մեր բանկային համակարգին տրամադրվում են ծրագրային վարկային ռեսուրսներ, որի վերջնական տոկոսադրույքը դրամով կազմում է շուրջ 6.5-ից 7 տոկոս: 

Մյուս կողմից, միջազգային ֆինանսական ինստիտուտները նշված նպատակի համար տրամադրում են ֆինանսական մատչելի ռեսուրսներ, հետևաբար կարելի է դիտարկել նաև մեր բանկերի համար այդ ռեսուրսների հասանելիության բարձրացման և ընդլայնման (ինչպես դա արդեն իրականացվում է Գերմանահայկական հիմնադրամի տարբերակում) ճանապարհով որոշակիորեն թեթևացնելով պետական բյուջեի բեռը:       
	Ընդունվել է:
Նախագծի հիմնավորումը խմբագրվել է:

Հարցը քննարկվել է ՀՀ կենտրոնական բանկի հետ: Քննարկման արդյունքում նախագծում փոփոխություններ չեն կատարվել:

Նշված 1քմ.-ի արժեքի մասով դրույթը վերանայվել է՝ հիմք ընդունելով Ֆինանսական կառուցույների կողմից ներկայացված դիտարկումները՝ գործնական կիրառության տեսանկյունից խնդիրները: Մասնավորապես, հսկողական մեխանիզմների, լրացուցիչ չափագրական նյութերի (որը պահանջում է լրացուցիչ ֆինանսական միջոցներ) անհրաժեշտության տեսանկյունից:

Հաշվի է առնվել նաև այն հանգամանքը, որ հնարավոր է փոքր մակերեսով բնակարանում իրականացվեն ավելի ծախսատար աշխատանքներ (ջեռուցման համակարգ, արևային պանել և այլն) և հակառակը՝ մեծ մակերեսով բնակարանի դեպքում իրականացվեն ավելի փոքր ծավալի աշխատանքներ (օրինակ՝ միայն ներքին հարդարման և դռների, լուսամուտների փոխարինման)՝ հաշվի առնելով վերանորոգման կարիքները և ֆինանսական կողմից հաստատվող վարկի չափը:

Օրինակ, մի դեպքում կարող է վարկի սահմանաչափը կազմել 4.5 մլն դրամ և 1քմ.-ին բաժին ընկնող ծախսը կազմի 60.0 հազ. դրամ (70.0 հազ. դրամից պակաս), կամ կազմի 80 հազ. դրամ, ինչի պարագայում նշված բնակելի տան վերանորոգումը դուրս կմնա Ծրագրից:
Այսինքն, վերանորոգման մասով հաշվի են առնվում բնակարանի վերանորոգման կարիքները, որոնք հավասար չեն, հետևաբար որպես «միասնական մոտեցման» ցուցաբերում կդիտարկվեն վարկի առավելագույն սահմանաչափերը, որոնք թողնված են անփոփոխ:

Ընդունվել է:

Նախագծի հավելվածի 3-րդ կետի 1-ին ենթակետի «բ» պարբերությունը հանվել է:
Ընդունվել է:

Նախագծով հաստատվող կարգի 3-րդ կետի  2-րդ ենթակետի «բ» պարբերությունում և 13-րդ կետում արված հղումներում տեղ գտած վրիպումները շտկվել են, իսկ սուբսիդավորման դադարեցման հիմքերում ավելացվել է Կարգի 12-րդ կետի (ներկայումս՝ 13-րդ կետ) 6-րդ ենթակետով նախատեսված հիմքը:
Ընդունվել է ի գիտություն:

Հարցն աշխատանքային կարգով քննարկվել է ՀՀ կենտրոնական բանկի հետ:

Ինչպես այս, այնպես էլ այլ շահավետ առաջարկները նկատի կառնվեն և կդիտարկվեն Ծրագրի իրականացման ժամանակ:

	8. ՀՀ էկոնոմիկայի նախարարություն
	24.05.2022թ. 

	
	N01/7898-2022

	Ի կատարումն ՀՀ վարչապետի՝ սույն թվականի մայիսի 17-ի N04/03.67/15464-2022 հանձնարարականի՝ հայտնում ենք, որ Էկոնոմիկայի նախարարությունն ուսումնասիրել է «Բնակարանների և անհատական բնակելի տների էներգաարդյունավետ վերանորոգման աշխատանքների պետական աջակցության ծրագրի իրականացման կարգը հաստատելու և Հայաստանի Հանրապետության կառավարության 2022 թվականի ապրիլի 15-ի N520-Լ որոշման մեջ լրացում և փոփոխություն կատարելու մասին» ՀՀ կառավարության որոշման նախագիծը, և վերջինիս վերաբերյալ առաջարկություններ և դիտողություններ չկան։
	Ընդունվել է ի գիտություն:


